
কনোজ আর সে কিনোজ নাই । যে নগরে ২৪০ ০০ চব্বিশ হাজার পাণের দোকানে ছিল ও যাহা নিত্য উৎসবসমাজ সকলের দ্বারা পূর্ণ ছিল সেখানে এক্ষণে অসংখ্য জঙ্গলপূর্ণ ভগ্নগৃহ ও নিস্তব্ধতা বিরাজমান। সে দৃশ্য দেখিলে প্ৰাণ উড়িয়া যায়। আমরা দেখিলাম জয়চাঁদের দুৰ্গস্থানে তামাকের চাষ হইতেছে। আমরা কনোজের হিন্দীক্ষুলের পরীক্ষা করিয়া ব্ৰাহ্মণের টোল দেখিতে গেলাম। ভট্টাচাৰ্য্য মহাশয়েরা আমাদিগকে অর্ঘ্য প্ৰদান না করিয়া মুসলমান রীত্যনুসারে আন্তর ও গুজরুটে এলাচ দিয়া আমাদিগকে অভ্যর্থনা করিলেন । আমরা টোলের ছাত্ৰাদিগকে পরীক্ষা করিয়া সন্তুষ্ট হইলাম। ভট্টাচাৰ্য্য মহাশয়েরা বলিলেন যে এমন প্ৰবাদ আছে যে তঁহাদিগের কোন কোন ভাই বন্ধুও বঙ্গদেশে গিয়া বাস করিয়াছিলেন। কনোজে মীরে বাঙ্গালী নামক কোন সম্রান্ত মুসলমানের ভগ্ন বাটী আছে। তিনি বঙ্গদেশে গিয়া অনেক অর্থে পার্জন পূৰ্ব্বক স্বীয় জন্মস্থান কনোজে আসিয়া ঐ বাটী নিৰ্ম্মাণ করিয়াছিলেন। পিতৃভূমি কনোজ দর্শন করিয়া কি এক মনের ভাব হইয়াছিল তাহা বৰ্ণনা করা যায় না। উষ্ণৗষ ও বৃহৎ চৰ্ম্মপাদুকাধারী পঞ্চ ব্রাহ্মণ গোযানে ও তাহাদিগের সঙ্গে পঞ্চকায়স্থ কেহ হস্তিযানে, কেহ অশ্বযানে, কেহ অন্য যানে বঙ্গাভিমুখে গমন করিতেছেন আমরা কল্পনার চক্ষে যেন সাক্ষাৎ প্ৰত্যক্ষ দেখিলাম ।
কানপুর অবস্থিতিকালে মেদিনীপুর নিবাসীরা জানিতে পারিয়াছিলেন যে আমার স্নায়ুদৌর্বল্য পীড়া আরোগ্য হইবার আশা না থাকাতে আমি আর মেদিনীপুর ফিরিয়া যাইব না, শীঘ্ৰ পেনসন লাইব । ইহা জানিতে পারিয়া তাহারা সভা করিয়া আমাকে এক অভিনন্দন পত্র প্রেরণ করেন। তাহার প্রতিলিপি নিয়ে প্রদত্ত
হইল।

		 এই পাতা শেষ সম্পাদিত হয়েছে ০৭:২০টার সময়, ২ মে ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

